
Annotatsiya: Ushbu maqolada maktabgacha yoshdagi bolalarda kasb-hunarga 

qiziqishni shakllantirishning pedagogik va psixologik asoslari, zamonaviy 

texnologiyalarga tayanib ishlab chiqilgan oʻqitish metodlari, innovatsion yondashuvlar 

hamda integrativ rivojlantirish mexanizmlari yoritiladi. Maktabgacha taʼlim jarayonida 

kasb-hunar tasavvurlarini kengaytirish va ularning amaliy koʻnikmalarini 

shakllantirish uchun qoʻllaniladigan texnologiyalar, oʻyin metodlari, STEAM, loyiha 

faoliyati, sensor integratsiyasi, ijtimoiy-emotsional rivojlanish (SEL) va 

kompetensiyalar asosidagi yondashuvning samaradorligi ilmiy tahlil qilinadi.  

Maqolada bolalarning qiziqish darajasi, rivojlanish bosqichlari, motivatsion 

ehtiyojlari va mustaqil faoliyatga kirishish mexanizmlari psixologik nuqtai nazardan 

sharhlanadi. Kasbga yoʻnaltirish texnologiyasining innovatsion modeli taklif etiladi, 

pedagogning roli, oila bilan hamkorlik tamoyillari, taʼlim muhitini loyihalash hamda 

integrativ jarayonlarning ilmiy-nazariy asoslari mazmunan ochib beriladi. 

Kalit soʻzlar: Kasbga yoʻnaltirish, maktabgacha taʼlim, kasb-hunar, qiziqish, 

texnologiya, STEAM, loyiha faoliyati, oʻyin metodlari, kompetensiya, texnologiya, 

muxandislik, kuzatuv, rivojlanish, innovatsion model, faol harakat, taʼlim-tarbiya, 

sifat. 

Аннотация: В данной статье рассматриваются педагогические и 

психологические основы формирования интереса к профессии у детей 

дошкольного возраста, методики обучения, разработанные на основе 

современных технологий, инновационных подходов и механизмов 

интегративного развития. Научно анализируется эффективность технологий, 

игровых методов, STEAM, проектной деятельности, сенсорной интеграции, 

социально-эмоционального развития (СЭР) и компетентностного подхода, 

используемых для расширения профессио-нального воображения и 

формирования у детей практических навыков в процессе дошкольного 

образования.  

В статье с психологической точки зрения рассматриваются уровень 

интереса, этапы развития, мотивационные потребности и механизмы вовлечения 

детей в самостоятельную деятельность. Предлагается инновационная модель 

технологии профессиональной ориентации, содержательно раскрываются роль 

воспитателя, принципы сотрудничества с семьей, проектирования 

образовательной среды и научно-теоретические основы интегративных 

процессов. 

Ключевые слова: Профориентация, дошкольное образование, профессия, 

интерес, технология, STEAM, проектная деятельность, игровые методы, 

компетентность, технология, инжиниринг, наблюдение, развитие, 

инновационная модель, активное движение, образование, качество. 

Abstract: This article discusses the pedagogical and psychological foundations 

of the formation of interest in the profession in preschool children, teaching methods 

developed based on modern technologies, innovative approaches and mechanisms of 

integrative development. The effectiveness of technologies, game methods, STEAM, 

project activities, sensory integration, socio-emotional development (SEL) and 

competency-based approaches used to expand the professionʼs imagination and form 

their practical skills in the process of preschool education is scientifically analyzed.  

The article reviews the level of interest, stages of development, motivational 

needs and mechanisms for engaging in independent activity of children from a 

psychological perspective. An innovative model of vocational guidance technology is 

proposed, the role of the educator, principles of cooperation with the family, design of 

the educational environment and scientific and theoretical foundations of integrative 

processes are revealed in content. 

Keywords: Career guidance, preschool education, profession, interest, 

technology, STEAM, project activities, game methods, competence, technology, 

engineering, observation, development, innovative model, active movement, 

education, quality 

KIRISH 

Maktabgacha taʼlim - bu bolaning shaxsiy rivojlanishining poydevori, uning 

kelajakdagi ijtimoiy-madaniy tajribasi, bilim olishga boʻlgan intilishi, mehnat 

koʻnikmalari va kasbiy tasavvurlarining shakllanishida hal qiluvchi bosqichdir. 

Mazkur davrning oʻziga xos jihati shundaki, bola olamni bevosita kuzatuv, faol 

harakat, oʻyin, taqlid, sensor tajribalar orqali idrok etadi. Shu bois, uni kasb-hunarlar 

bilan tanishtirish jarayoni oddiy tushuntirishlar bilan cheklanmaydi; balki kompleks, 

oʻyin va faoliyatga asoslangan, integrativ yondashuvni talab etadi. Bugungi 

globallashuv va texnologik taraqqiyot davrida mehnat bozoridagi oʻzgarishlar, 

kasblarning modernizatsiyalashuvi, yangi kasblarning paydo boʻlishi va 

kompetensiyalar tizimining tubdan yangilanishi maktabgacha taʼlim jarayonida kasbga 

yoʻnaltirishni zamonaviy texnologiyalar asosida tashkil etish zarurligini 

kuchaytirmoqda [1]. 

Oʻzbekiston Respublikasida oxirgi yillarda maktabgacha taʼlim sohasini 

modernizatsiya qilish, taʼlim-tarbiya sifatini xalqaro standartlar darajasiga olib chiqish, 

davlat-oila-maktabgacha taʼlim tashkiloti uch tomonlama hamkorligini kuchaytirish 

boʻyicha yirik islohotlar amalga oshirilmoqda. Xususan, “Maktabgacha taʼlim va 

tarbiyaning davlat standartlari”da bolalarda mehnat faoliyati, kasblar haqidagi 

tasavvurlar, ijtimoiy rollarni anglash, mustaqil qaror qabul qilish, ijodiy va amaliy 

koʻnikmalarni rivojlantirish muhim vazifa sifatida belgilangan [2]. Bu - kasb-hunar 

bilan tanishtirish texnologiyalarini ilmiy asosda takomillashtirishni talab etadi. 

Maktabgacha yoshdagi bolalarda kasbga qiziqishning shakllanishi psixologik 

nuqtai nazardan bola tabiatiga xos boʻlgan qiziqish, takrorlash ehtiyoji, kattalarga 

taqlid, oʻzini muayyan rollarda sinab koʻrish istagi, faol harakat orqali oʻrganish 

jarayonlari bilan bevosita bogʻliq. L.S. Vigotskiyning proksimal rivojlanish zonasi 

nazariyasida taʼkidlanganidek, bola rivojlanishi kattalar rahbarligi ostidagi faoliyatda 

yuzaga chiqadi; Montessori metodikasida esa bolaning mustaqil faoliyati, mustaqil 

tanlov huquqi va real hayotga yaqin tajribani yaratish asosiy omil sifatida qaraladi. 

Demak, kasbga yoʻnaltirilgan faoliyatlarning samaradorligi bola faol ravishda ishtirok 

etadigan, amalda “bajarib oʻrganadigan”, jonli muhitda tashkil etilgan jarayonlarda 

yuqori boʻladi [3]. 

Bugungi kunda kasbga yoʻnaltirish texnologiyalarining zamonaviy modeli bir 

qator innovatsion yondashuvlarni qamrab oladi: STEAM, loyiha asosida oʻqitish, oʻyin 

texnologiyalari, ijodiy ustaxonalar, sensor integratsiya, mini-laboratoriyalar, rolli va 

syujetli oʻyinlar, ijtimoiy-emotsional oʻrganish (SEL), tajribaviy metodlar, AR/VR 

texnologiyalar va boshqalar. Bu texnologiyalar nafaqat bolalarning kasbga doir 

boshlangʻich tasavvurlarini shakllantiradi, balki ularning tafakkuri, kreativligi, 

muammoli vaziyatlarni hal qilish koʻnikmalari, ijtimoiy faolligi, oʻzini ifoda etish 

malakalarini rivojlantiradi [4]. 

Kasb-hunarga qiziqishning shakllanishi nafaqat pedagogik texnologiyalar bilan, 

balki maktabgacha taʼlim tashkilotining rivojlantiruvchi muhiti, oila bilan hamkorlik, 

bolalarning ijtimoiy tajribasi, jamoaviy va individual faoliyatning muvozanati orqali 

ham belgilanadi. Oila bu jarayonning ajralmas qismi boʻlib, aynan unda bola 

mehnatning ijtimoiy qiymatini his qiladi, mehnatsevarlik, masʼuliyat, tartib-intizom, 

oʻz kuchiga ishonch kabi sifatlarni egallaydi. Shuning uchun kasbga yoʻnaltirish 

jarayoni taʼlim tashkilotida boshlanib, oilada davom ettiriladigan uzluksiz tizim 

sifatida qaralishi lozim. 

Maqolaning dolzarbligi shundan iboratki, hozirgi kunda maktabgacha yoshdagi 

bolalarda kasbga qiziqishni rivojlantirish borasida koʻplab ishlar olib borilayotgan 

boʻlsa-da, jarayonning tizimli modeli, pedagogik texnologiyalarning optimal 

kombinatsiyasi, motivatsion omillarni shakllantirish mexanizmlari, bolalarning yosh 

va individual xususiyatlariga mos metodik yondashuvlar hali toʻliq ilmiy asoslangan 

holda ishlab chiqilmagan. Shu sababli mazkur tadqiqot maktabgacha taʼlim tizimida 

kasb-hunarga qiziqishni samarali shakllantirish texnologiyalarini chuqur tahlil qilish, 

ularni ilmiy asosda takomillashtirish va amaliyotga moslashtirishni maqsad qiladi. 

Mazkur maqolada maktabgacha yoshdagi bolalarda kasb-hunarga qiziqishni 

oshirish texnologiyasining nazariy asoslari, psixologik mexanizmlari, oʻquv muhitini 

loyihalash tamoyillari, integrativ yondashuvning afzalliklari, shuningdek, zamonaviy 

innovatsion texnologiyalarning taʼsir mexanizmi ilmiy tahlil qilinadi. Shuningdek, 

kasbga yoʻnaltirish boʻyicha samarali pedagogik texnologiyalarning amaliy modeli 

taklif etilib, loyiha faoliyati, STEAM, rolli oʻyin, ijodiy ustaxona, mehnat markazlari 

kabi metodlarning imkoniyatlari yoritiladi. 

ASOSIY QISM 

Maktabgacha yoshdagi bolalarda kasb-hunarga qiziqishni shakllantirish jarayoni 

murakkab pedagogik va psixologik tizimni talab qiladi. Bolalar 3-7 yoshda faol 

kognitiv, ijtimoiy va emotsional rivojlanish bosqichini boshdan kechiradi. Shu davrda 

bola atrof-muhitni oʻrganadi, oʻz ehtiyojlari va qiziqishlarini anglaydi, harakat orqali 

tajribaga ega boʻladi. Kasbga qiziqish esa koʻpincha rolli oʻyinlar, taqlid va amaliy 

faoliyat orqali yuzaga chiqadi. Masalan, bola shifokor, oshpaz yoki quruvchi rolida 

oʻyin oʻynash orqali ijtimoiy rollarni tushunadi, mehnat jarayonlarini sinab koʻradi va 

bu uning analitik fikrlash va ijtimoiy kompetensiyalarini rivojlantirishga xizmat qiladi 

[1]. Shu sababli pedagoglar bolalarni qiziqtiradigan, faoliyatga asoslangan oʻyinlarni 

tashkil etishda yosh xususiyatlarini hisobga olishlari zarur. 

Zamonaviy pedagogik yondashuvlar kasbga yoʻnaltirish jarayonida STEAM, 

loyiha asosida oʻqitish, oʻyin texnologiyalari, sensor integratsiyasi, mini-

laboratoriyalar, ijodiy ustaxonalar, AR/VR elementlari va ijtimoiy-emotsional 

oʻrganish (SEL) metodlarini oʻz ichiga oladi. Masalan, STEAM yondashuvi bolalarda 

ilmiy-texnik fikrlash va kreativlikni rivojlantiradi, loyiha asosida oʻqitish esa ular oʻz 

loyihalarini amalga oshirish orqali masʼuliyat va mustaqillikni egallashga yordam 

beradi [2]. Oʻyin texnologiyalari esa bolalarga kasblar bilan tanishtirish jarayonini 

qiziqarli va interaktiv qiladi, rolli oʻyinlarda bola turli kasblarni sinab koʻradi va amaliy 

koʻnikmalarni egallaydi. Sensor integratsiya va mini-laboratoriyalar orqali esa bolalar 

qoʻl-koʻz koordinatsiyasini, diqqat va xotira malakalarini rivojlantiradi [3]. 

Bolalarning kasb-hunarga qiziqishi faqat pedagogik texnologiyalarga bogʻliq 

emas, balki oila va ijtimoiy muhit bilan ham chambarchas bogʻliqdir. Tadqiqotlar shuni 

koʻrsatadiki, ota-onalar bolalarning qiziqishlarini ragʻbatlantirsa, ular kasblar haqidagi 

bilimlarni tezroq oʻzlashtiradi va ijtimoiy jihatdan faollashadi [4]. Shu bois pedagoglar 

va ota-onalar oʻrtasidagi uzluksiz hamkorlik tizimi muhim ahamiyatga ega. Masalan, 

oilada tashkil etilgan kichik rolli oʻyinlar, kasbga oid faoliyatlar va kundalik tajribalar 

bolalarda barqaror qiziqish hosil qiladi. Shu bilan birga, maktabgacha taʼlim 

tashkilotida yaratilgan kasblar markazi bolalarga amaliy faoliyat orqali kasblarni 

oʻrganish imkonini beradi. Bu markazlarda oshpaz, quruvchi, shifokor, muhandis yoki 

dizayner kabi stansiyalar mavjud boʻlib, bolalar turli vazifalarni bajaradi va pedagoglar 

jarayon davomida kuzatuv olib, qiziqish darajasini baholaydi [5]. 

Integrativ yondashuv bolalarning bilim, koʻnikma va qiziqishlarini 

birlashtirishga xizmat qiladi. Masalan, loyiha asosida oʻqitish jarayonida bolalar 

matematika, sanʼat, ilmiy tajribalar va mehnat faoliyatini birlashtirib ishlaydi. Bu esa 

ularning analitik fikrlashini rivojlantiradi, qiziqishning davomiyligini oshiradi va 

mustaqil qaror qabul qilish koʻnikmalarini shakllantiradi. Shu bilan birga, AR/VR 

texnologiyalari bolalarga virtual kasblar tajribasini berib, xavfsiz sharoitda turli kasb 

vazifalarini bajarishga imkon yaratadi. Pedagogik mobil ilovalar va interaktiv 

planshetlar orqali esa qiziqish testlari, topshiriqlar va baholash tizimi joriy qilinadi, bu 

bolalarda texnologik kompetensiyani rivojlantiradi va ularning kasbga qiziqish 

darajasini real vaqtda kuzatish imkonini beradi [6]. 

Pedagogik texnologiyalarni amaliyotga tatbiq etish jarayonida bolalarning 

rivojlanish xususiyatlari va individual qiziqishlari hisobga olinadi. Bolalarning ijtimoiy 

faoliyati, qiziqishi va mustaqil qaror qabul qilish koʻnikmalari ularning kasblarga 

boʻlgan qiziqishini oshiradi. Shu bilan birga, STEAM, loyiha asosidagi oʻqitish, oʻyin 

texnologiyalari, sensor metodlar va AR/VR platformalari birlashtirilganda, kasbga 

qiziqish darajasi sezilarli darajada oshadi, bolalar faoliyatga jalb qilinadi va oʻzini ifoda 

etish imkoniyatini topadi [7]. 

Ilmiy tadqiqotlar shuni koʻrsatadiki, STEAM va loyiha asosida oʻqitish 

texnologiyalari yordamida bolalarning kasbga boʻlgan qiziqishi oʻrtacha 30-40% ga 

oshadi, ijtimoiy-koʻnikmalari va muammoli vaziyatlarni hal qilish qobiliyati sezilarli 

darajada yaxshilanadi. Shu bilan birga, oʻyin texnologiyalari va sensor metodlar 

qiziqishning davomiyligini taʼminlaydi va bolalarni amaliy faoliyatga jalb qiladi [8]. 

Shu tarzda integrativ, innovatsion pedagogik yondashuv bolalarning kasbga qiziqish 

darajasini oshirish, mustaqil va ijodiy faoliyatini ragʻbatlantirish hamda psixologik 

rivojlanishini taʼminlaydi. 

Maktabgacha yoshdagi bolalarda kasb-hunarga qiziqishni shakllantirish jarayoni 

murakkab, integrativ va multidisiplinar tizim boʻlib, unda psixologik, pedagogik va 

ijtimoiy omillar bir-biri bilan chambarchas bogʻliqdir. Tadqiqot natijalari shuni 

koʻrsatadiki, bolalarning qiziqishi ularning ijtimoiy-madaniy tajribasi, motivatsiyasi, 

shaxsiy xususiyatlari va pedagogik sharoit bilan bevosita bogʻliqdir. Shu nuqtai 

nazardan, kasbga yoʻnaltirish jarayonida STEAM, loyiha asosida oʻqitish, oʻyin 

texnologiyalari, sensor metodlar va integrativ yondashuvlarning uygʻun qoʻllanilishi 

samarali natijalarni beradi. Pedagogik texnologiyalar bolalarning analitik fikrlashini 

rivojlantiradi, kreativlikni oshiradi, muammoli vaziyatlarni hal qilish koʻnikmalarini 

shakllantiradi va kasblarga qiziqish darajasini sezilarli darajada kuchaytiradi. 

Oʻyin texnologiyalari va rolli faoliyatlar bolalarda mustaqil qaror qabul qilish, 

ijtimoiy roʻllarni anglash, masʼuliyat va mehnatsevarlik kabi sifatlarni shakllantiradi. 

Shu bilan birga, loyiha asosida oʻqitish bolalarning mustaqil fikrlash va ijodiy izlanish 

imkoniyatlarini kengaytiradi, ularni amaliy faoliyat bilan bogʻlaydi. Sensor 

integratsiya va mini-laboratoriyalar esa bolalarning qoʻl-koʻz koordinatsiyasi, diqqat 

va xotira malakalarini rivojlantirishga xizmat qiladi. Bularning barchasi integrativ 

pedagogik texnologiyalar yordamida bolalarda kasbga qiziqishning barqaror 

shakllanishini taʼminlaydi. 

Oila bilan hamkorlik kasbga yoʻnaltirish jarayonining muhim qismi hisoblanadi. 

Ota-onalar bolalarning qiziqishlarini qoʻllab-quvvatlaganida, ular kasblar haqida 

bilimlarni tezroq oʻzlashtiradi, ijtimoiy faoliyatda faol boʻladi va oʻzini ifoda etish 

imkoniyatiga ega boʻladi. Shu nuqtai nazardan pedagoglar ota-onalar bilan uzluksiz 

hamkorlik tizimini yoʻlga qoʻyishi zarur. 

Zamonaviy texnologiyalar, xususan, AR/VR platformalari, interaktiv ilovalar va 

planshetlar bolalarga xavfsiz muhitda turli kasblar bilan tanishish imkoniyatini beradi, 

pedagoglarga esa qiziqish darajasini real vaqtda kuzatish imkonini yaratadi. Bu esa 

bolalarning texnologik kompetensiyasini rivojlantiradi, amaliy koʻnikmalarini 

mustahkamlaydi va kasbga qiziqish jarayonini interaktiv hamda samarali qiladi. 

Shuni taʼkidlash lozimki, maktabgacha yoshdagi bolalarda kasbga qiziqishni 

rivojlantirish tizimi samaradorligini oshirish uchun pedagogik texnologiyalarni yosh 

xususiyatlari, individual qiziqish va ijtimoiy muhit bilan uygʻunlashtirish zarur. Bu 

jarayon nafaqat pedagogik, balki psixologik va ijtimoiy tamoyillar asosida tashkil 

etilishi lozim. Tadqiqot natijalari shuni koʻrsatadiki, integrativ, innovatsion va 

interaktiv pedagogik yondashuvlar bolalarda kasbga qiziqishni shakllantirishda eng 

samarali mexanizm hisoblanadi. 

XULOSA VA TAKLIFLAR 

Xulosa qilib aytganda maktabgacha taʼlimda kasbga yoʻnaltirish jarayoni 

nafaqat kelajakdagi kasb tanlashga tayyorgarlik, balki bolalarning shaxs sifatida 

shakllanishi, ijtimoiy va emotsional kompetensiyalarini rivojlantirishning ajralmas 

qismi hisoblanadi. Shu bilan birga, zamonaviy pedagogik texnologiyalar va 

innovatsion metodlarning uygʻun qoʻllanilishi bolalarning kasblarga qiziqishini 

oshirish, amaliy koʻnikmalarini mustahkamlash va mustaqil faoliyatga jalb qilish 

imkonini beradi. Tadqiqot natijalari shuni koʻrsatadiki, STEAM, loyiha asosida 

oʻqitish, oʻyin texnologiyalari, sensor integratsiya va AR/VR metodlari birgalikda 

qoʻllanganda, bolalarda kasbga qiziqish darajasi sezilarli darajada ortadi va bu ularning 

